
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

«..........» «..........................» 2019թ. N……-Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 20-Ի N 681-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածը` Հայաստանի Հանրապետության կառավարությունը որոշում  է.
1. Հայաստանի Հանրապետության կառավարության 2011 թվականի մայիսի 20-ի «Ռադիոիզոտոպների արտադրության կենտրոն» փակ բաժնետիրական ընկերությանը վարկ տրամադրելու մասին» N681-Ա որոշման 1-ին կետում «15 տարի» բառերը փոխարինել «17 տարի» բառերով, իսկ «2019 թվականի» բառերը փոխարինել «2021 թվականի» բառերով։ 
	


ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 20-Ի N 681-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Անհրաժեշտությունը.
«Ռադիոիզոտոպների արտադրության կենտրոն» ՓԲԸ-ն ընդգրկված է «Պետական գույքի մասնավորեցման 2017-2020թթ. ծրագրի մասին» ՀՀ օրենքի ցանկերում: Ընկերության 100% պետական սեփականություն հանդիսացող բաժնետոմսերի տնօրինման լիազորությունը ՀՀ կառավարության 29.04.2010թ. թիվ 474-Ն որոշմամբ վերապահվել է  Պետական գույքի կառավարման կոմիտեին: Բաժնետոմսերը ՀՀ առողջապահության նախարարության կողմից հանձնվել են Պետական գույքի կառավարման կոմիտեին 20.12.2017թ.-ի հանձնման-ընդունման ակտով: Նշված որոշմամբ ընկերությանը տրամադրվել է 50,600.0 հազ.դրամի բյուջետային վարկ, որն ենթակա է մարման սկսած 2019 թվականի հուլիսի 1-ից։
Ընկերությունը մեկնարկային վիճակի բերելու և գործարկման համար անհրաժեշտ գործողություններ իրականացնելու նպատակով, նախագծով սահմանվում է ընկերությանը տրամադրված բյուջետային վարկերի մարման ժամկետը երկարաձգել երկու տարով։ 

2. Ընթացիկ իրավիճակը և խնդիրները. 
	«Ռադիոիզոտոպների արտադրության կենտրոն» ՓԲԸ-ին տրամադրված բյուջետային վարկի գումարը, ՀՀ կառավարության որոշման համաձայն, ծախսվել է ընկերության կողմից շենքի կառուցման նախագծանախահաշվային աշխատանքների իրականացման և համապատասխան փորձագիտական թույլտվությունների ստացման նպատակով։ 
Բացի նշված որոշման, ՀՀ կառավարության որոշումներով, Ընկերությունը մեկնարկային վիճակի բերելու և գործարկման համար անհրաժեշտ գործողություններ իրականացնելու նպատակով տրամադրվել են այլ բյուջետային վարկեր։ Նախատեսված էր ընկերությունը գործարկել 2014 թվականին։ Համաձայն ընկերության կառավարչի ներկայացրած մաստեր-պլանի, 2015 թվականին ընկերության գործարկելու պայմաններում, նախատեսված էր սկսել վարկերի մարումն ըստ ՀՀ կառավարության որոշուների ժամանակացույցի, սակայն, տարբեր հանգամանքներից կախված ընկերության գործարկումը հետաձգվեց անորոշ ժամկետով և ՀՀ կառավարության կողմից կատարվեցին մայր որոշումների փոփոխություններ՝ վարկերի մարման ժամկետների երկարաձգման համար։
	


3. Կարգավորման նպատակը և բնույթը. 
Վարկային պարտավորության մարման իրատեսական ժամանակացույցի սահմանում։

4. Ակնկալվող արդյունքը
ՀՀ կառավարության որոշման նախագծի ընդունումը կնպաստի «Ռադիոիզոտոպների արտադրության կենտրոն» ՓԲԸ-ի  գործարկման նախապատրաստմանը և պետական սեփականություն հանդիսացող բաժնետոմսերի արդյունավետ մասնավորեցմանը:

5. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

6. Պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազում:
2019 թվականի հուլիսի 1-ին նախատեսվում էր մարել 23,807.7 հազ. դրամ, որից մարման ենթակա մայր գումար 3,373.3 հազ.դրամ և վճարման ենթակա տոկոսադրույթ՝ 20,434.4 հազ.դրամ։

7. Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է Պետական գույքի կառավարման կոմիտեի կողմից: 
Համաձայնեցվել է ՀՀ ֆինանսների, ՀՀ տարածքային կառավարման և ենթակառուցվածքների և ՀՀ արդարադատության նախարարությունների հետ։


Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 20-Ի N 681-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության,  առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն
01/14-2/9458-2019, 11.06.2019թ.
	1. վերջնաժամկետները թողնելով անփոփոխ տրամադրված վարկի սպասարկման ժամկետայնությունը կփոքրանա և դրան զուգահեռ կմեծանա վարկերի մարման ծանրաբեռնվածությունը կարճ ժամանակահատվածում, ինչն էլ վարկային պարտավորությունների կատարման տեսանկյունից Ընկերության համար կարող է առաջացնել լրացուցիչ ռիսկեր:

2. առաջարկում է ներկայացնել համապատասխան հաշվարկ հիմնավորումներ՝ քննարկվող ժամկետները, որպես տրամադրված վարկի մարման իրատեսական ժամանակացույց սահմանելու հնարավորության վերաբերյալ՝ դրանում ներառելով Ընկերության կողմից իրականացվելիք տնտեսական գործունեության արդյունքում գեներացվող ֆինանսական հոսքերը:
	Ընդունվել է
Առաջարկվում է 2 տարով ավելացնել Ժամկետայնությունը








Չի ընդունվել
«Ռադիոիզոտոպների արտադրության կենտրոն» ՓԲԸ-ն ընդգրկված է «Պետական գույքի մասնավորեցման 2017-2020թթ. ծրագրի մասին» ՀՀ օրենքի ցանկերում:
Առաջարկվում է Ընկերության կողմից իրականացվելիք գործունեության արդյունքում գեներացվող ֆինանսական հոսքերի հարցը և հաշվարկ հիմնավորումները քննարկել ՀՀ փոխվարչապետ Տ. Ավինյանի գրասենյակի կողմից ստեղծվող աշխատանքային խմբում:

	[bookmark: _GoBack]ՀՀ արդարադատության նախարարություն
01/27.1/15083-2019, 11.07.2019թ.
	1. Հայաստանի Հանրապետության կառավարության որոշման նախագծի 2-րդ կետն անհրաժեշտ է հանել՝ համաձայն «Նորմատիվ իրավական ակտերի մասին» Հայաստանի Հանրապետության օրենքի 23-րդ հոդվածի 6-րդ մասի պահանջների:
	Ընդունվել է










